ВЫНСЬӦДӦМА
Коми Республикаса Веськӧдлан котырлӧн
2020 во лӧддза-номъя тӧлысь 15 лунся 304 №-а шуӧмӧн
(7 №-а содтӧд)
“Гыбад нюр” республика тӧдчанлуна
канму вӧр-ва заказник йылысь
ПОЛОЖЕНИЕ
1. Панас
“Гыбад нюр” республика тӧдчанлуна канму вӧр-ва заказник (водзӧ – заказник) артмӧдӧма “Коми АССР-ын заказникъяс да вӧр-ва памятникъяс индӧм йылысь” Коми АССР-са Министръяс Сӧветлӧн 1978 во вӧльгым тӧлысь 30 лунся 484 №-а шуӧмӧн.
Заказник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ) да сылӧн эм гидрологическӧй (нюрвывса) нырвизь.
ООПТ-лӧн тыр ним: “Гыбад нюр” республика тӧдчанлуна канму вӧр‑ва заказник.
ООПТ-лӧн дженьыд ним: “Гыбад нюр” заказник.
Заказниксӧ артмӧдӧма вына кадколаст урчиттӧг да заказниклӧн мудоръясын меститчысь му участокъяссӧ вӧдитчысьяслысь, кутысьяслысь да киын кутысьяслысь босьттӧг.
Заказник котыртан да сійӧс уджӧдан юкӧнын канмусянь веськӧдлӧмыс, заказник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – заказникӧн веськӧдлысь орган).
2. Заказник артмӧдан медшӧр могъяс да сылӧн могъяс
2.1. Заказниксӧ артмӧдӧма увтасса ойдлан нюрлысь эталон видзӧм могысь.
2.2. Заказниклӧн шӧр могъяс: 
видзны экологическӧй ӧтвесьталунсӧ;
видзны ландшафтнӧй да биологическӧй унапӧлӧслунсӧ, сы лыдын шоча паныдасьлысь быдмӧг сикасъяслысь быдманінъяссӧ;
видзны мувывса да ва экосистемаяслысь гидрологическӧй режимсӧ;
туявны вӧр-ва комплексъясын ывлавывса процессъяссӧ да видзӧдны экосистемаяслӧн серпас вежсьӧм бӧрся.
3. Заказниклӧн меститчанін да площадь
3.1. Заказник меститчӧ “Кӧрткерӧс” муниципальнӧй районса муниципальнӧй юкӧнлӧн мутасын Шойнаты сиктсянь 6 км асыв-войвывлань, Шойнатыса лесничестволӧн Шойнатыса участковӧй лесничестволӧн 58 кварталлӧн мудоръясын.
Заказник меститчанінлысь карта-схемасӧ вайӧдӧма тайӧ Положение дорӧ 1 содтӧдын*.
3.2. Заказник мутаслӧн площадьыс лоӧ 72 га.
__________________
* Оз йӧзӧдсьы.
4. Заказниклӧн мудоръяс
4.1. Заказниклӧн мудорыс мунӧ Шойнатыса лесничестволӧн Шойнатыса участковӧй лесничестволӧн 58 кварталса 27 выделлӧн рытыввыв помсянь 58 кварталса 27 выделлӧн войвыв да асыввыв мудоръясті, 58 кварталса 43 выделлӧн лунвыв да рытыввыв мудоръясті петан чутӧдз.
Заказниклӧн мутасӧ сідзжӧ тырвыйӧ пырӧны Шойнатыса лесничестволӧн Шойнатыса участковӧй лесничестволӧн 58 кварталса 26, 42 выделъяс.
4.2. Заказниклысь мудоръяссӧ петкӧдлӧма карта-схема вылын тайӧ Положение дорӧ 2 содтӧдын*.
__________________
* Оз йӧзӧдсьы.
5. Заказниклӧн мудоръясын меститчысь
видзан вӧр-ва комплексъяс да налӧн компонентъяс
Заказниклӧн видзан вӧр-ва комплексӧн лоӧ увтасса ойдлан нюр, мый артмӧма Висер ю сёртаслӧн веськалӧм вӧсна. Ӧнія кадӧдз нюрыс эз на вошты юкӧд йитӧдсӧ.
Быдмӧгъяса му веркӧсыс торъялӧ ыджыд унапӧлӧслунӧн. Ценофлоралӧн подулӧн лоӧны трофносьт условиеяс дорӧ ыджыдджык корӧмъяса гигрофильнӧй сикасъяс, ёна паськалӧма ва-нюрвывса уна пӧлӧс турун. Пу ярусыс шоч либӧ тшӧкыдджыка сійӧ абу. Кӧнсюрӧ паныдасьлӧны пашкыр кыдзлӧн (Betula pubescens) да обыкновеннӧй пӧжӧмлӧн (Pіnus sylvestrіs), шочджыка сибирса козлӧн (Pіcea obovata) неыджыд чукӧръяс. Тані паськалӧмаӧсь фитоценозъяс, кӧні ёна да пыр быдмӧны паськыдджык экологическӧй амплитудаа сикасъяс. На лыдӧ пырӧны ӧткымын куст: нюрвывса момга турун (Chamaedaphne calyculata), кузьмӧс коръя подбел (Andromeda polіfolіa), ляк кыдз (Betula nana), гӧгрӧс турипув да турун: влагалищнӧй гӧнаюр (Erіophorum vagіnatum), нюрвыв шейхцерия (Scheuchzerіa palustrіs), зыбуч эжӧр (Carex lіmosa), бутыльчатӧй эжӧр (C. rostrata), посни эжӧр (C. lasіocarpa) да мукӧд.
Массивлӧн кызвын юкӧныс васӧд, микрорельефыс тшӧтшкӧс неыджыд нюкӧсъяса либӧ посни вутшъяса. Кӧнсюрӧ эм куста ярус, мый артмӧма лопарскӧй баддьысь (Salіx lapponum) да филиколистнӧй баддьысь (S. phylіcіfolіa). Кустъяс тайӧ участок вылын паныдасьлӧны шоча, найӧ абу унаӧсь да быдмӧны быд сикас ногӧн лоӧм микроджуджыдджыкинъясын. Турун веркӧслӧн подулыс артмӧ некымын сикас эжӧрысь: (сближеннӧй эжӧр (Carex appropіnquata), плетевиднӧй эжӧр (C. chordorrhіza), пӧим кодь руд эжӧр (C. cіnera), ойдлан эжӧр (С. paupercula), ва эжӧр турун (C. aquatіlіs), пиня эжӧр (C. caespіtosa), бутыльчатӧй эжӧр (C. rostrata), посни эжӧр), кадвуж (Menyanthes trіfolіata), зыбун турун (Comarum palustre), зыбуч куз (Equіsetum fluvіatіle), эжа сяма пухонос (Trіchophorum caespіtosum), ва ляпа (Caltha palustrіs), кӧр кулан турун (Cіcuta vіrosa), нюр выв гӧгъярӧз турун (Galіum ulіgіnosum), нюр выв рӧз (G. palustre), еджыд дзоридза воййыв (Epіlobіum palustre), нюрвыв мытник (Pedіcularіs palustrіs), кистецветнӧй наумбургия (Naumbugrіa thyrsіflora), стройнӧй гӧнаюр (Erіophorum gracіle) да ӧткымын мукӧд. Му веркӧсын ыджыдалӧны веж нитшъяс: гигантскӧй каллиергон (Callіergon gіganteum), сьӧлӧмкоръя каллиергон (C. gіganteum), Бландовлӧн гелодиум (Helodіum blandowіі), идзасрӧма страминергон (Stramіnergon stramіneum), эллиптическӧй плагиомниум (Plagіomnum ellіptіcum), варнсторфия рӧдъяслӧн сикасъяс да нюр нитшъяслӧн мезоевтрофнӧй сикасъяс: оттопыреннӧй нюр нитш (S. squarrosum), нюр нитш (S. teres), бокпӧла нюр нитш (S. subsecundum) да мукӧд.
Заказникын сідзжӧ эм некымын вӧрса чурк, кутшӧмъяс артмӧмаӧсь ю сёртаслӧн вежсигӧн. Чуркъяс вылын быдмӧны пипу да пожӧм сорӧн сораса кыддза-козъя уна сикас туруна, куста-уна сикас туруна да куста-веж нитшка вӧръяс.
Быдмӧгъяс лыдӧ пырӧ 100 сайӧ сикас. Заказник мутасын быдмӧ Коми Республикаса гӧрд небӧгӧ (2019) пыртӧм яйрӧма мӧсняк турун (Dactylorhіza іncarnata). Кык сикас – чутӧсь мӧсняк турун (Dactylorhіza maculata) да ичӧт болля ва турун – пыртӧма Быдмӧгъяслӧн лыддьӧгӧ (списокӧ), кодъяслӧн вӧр-ваын олӧм бӧрся колӧ торйӧн видзӧдны да кодъясӧс вӧзйӧма босьтны биология боксянь дӧзьӧр улӧ, мый вынсьӧдӧма Коми Республикаса вӧр-ва озырлун да гӧгӧртас видзан министерстволӧн 2019 во рака тӧлысь 27 лунся 498 №-а тшӧктӧдӧн (3 №-а содтӧд).
6. Заказник торйӧн ёна видзан режим
6.1. Заказниклӧн мутасын оз позь вӧчны овмӧс нуӧдан да мукӧд удж, мый вӧсна вермас торксьыны экосистемаяслӧн дзоньлуныс, сы лыдын:
1) капитальнӧя стрӧитан объектъяс стрӧитӧм;
2) линейнӧй объектъяс стрӧитӧм, тайӧ Положениелӧн 6.2 пунктын индӧм случайяс кындзи;
3) абу капитальнӧй стрӧйбаяс да сооружениеяс стрӧитӧм, заказниклысь уджалӧмсӧ могмӧдӧм могысь стрӧитӧм кындзи;
4) пуяс да кустъяс кералӧм да механическӧя жугӧдӧм (виччысьтӧм да аварийнӧй ситуацияяс кындзи);
5) абу пуа вӧр ресурсъяс, вӧрса сёян-юан да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
6) прӧмыслӧвӧя кыйсьӧм;
7) промышленнӧя чери кыйӧм;
8) муяс бурмӧдӧм;
9) химия препаратъяс да мувердас видзӧм да наӧн вӧдитчӧм;
10) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (заказник видзӧм серти мероприятиеяс, а сідзжӧ заказниклӧн мудоръясын меститчысь вӧр-ва комплексъяс да налысь компонентъяс видзӧм да бӧр лӧсьӧдӧм серти мероприятиеяс нуӧдӧмкӧд йитчӧм случайяс кындзи), механическӧй транспорт средствояс кындзи, кодъяс ветлӧдлӧны да сулалӧны тӧвнас, кор усьӧма лым сэк, кор оз лэдзны му эжӧд, быдмӧгъяс да вӧр пуктасъяс жугӧдӧмсӧ;
11) туясян (корсьысян, геофизическӧй, геологоразведочнӧй) уджъяс, мувывса да механизируйтӧм средствоясӧн вӧдитчӧмкӧд да му эжӧд да быдмӧгъяс тшыкӧдӧмкӧд абу йитчӧм уджъяс кындзи;
12) мупытшса озырлун, сы лыдын трунда, перйӧм;
13) заказниклысь мутас ёгӧсьтӧм да няйтчӧдӧм, а сідзжӧ производство да потребление шыбласъяс меститӧм (видзӧм да гуалӧм), ортсӧ лэдзан ва нуӧдӧм;
14) геологическӧй, ботаническӧй, зоологическӧй да мукӧд коллекция чукӧртӧм, наука-туялан могъяс вылӧ найӧс чукӧртӧм кындзи заказникӧн веськӧдлысь органкӧд сӧгласуйтӧмӧн;
15) му эжӧд да быдмӧгъяс тшыкӧдӧм, вӧчны позяна удж сикасъяс збыльмӧдӧм кындзи;
16) лэбач позъяс да горсъяс жугӧдӧм;
17) аншлагъяс, шлагбаумъяс, стендъяс, мудор петкӧдлысь сюръяяс, мукӧд юӧртан пас да индалысь, экологическӧй ордымъясса да шойччан местаясса оборудование бырӧдӧм да торкӧм, пуяс вылын гижалӧм да пасъяс вӧчӧм.
6.2. Заказниклӧн мутасын позьӧ:
1) нуӧдны наука-туялан уджъяс заказникӧн веськӧдлысь органкӧд сӧгласуйтӧмӧн;
2) кыйсьыны любительскӧя да спортивнӧя оланпастэчасӧн урчитӧм пӧрадокын;
3) кыйны чери любительскӧя да спортивнӧя оланпастэчасӧн урчитӧм пӧрадокын;
4) котыртны да нуӧдны вӧр овмӧс, нуӧдны вӧръясын пӧжарысь да санитарнӧй боксянь видзчысьӧмсӧ могмӧдан мероприятиеяс вӧр йитӧдъяс ладмӧдан юкӧнын оланпастэчасӧн урчитӧм пӧрадокын тайӧ Положениелӧн 6.1 пунктса корӧмъяс тӧд вылӧ босьтӧмӧн;
5) стрӧитны, выльмӧдны, уджӧдны линейнӧй объектъяс сэк, кор найӧс меститны мӧд позянлуныс абу, а сідзжӧ заказник уджӧдӧмсӧ могмӧдӧм могысь, заказникӧн веськӧдлан органкӧд сӧгласуйтӧмӧн;
6) капитальнӧя дзоньтавны линейнӧй объектъяс заказникӧн веськӧдлысь органкӧд сӧгласуйтӧмӧн;
7) нуӧдны овмӧс да мукӧд уджлысь мӧд сикасъяс, мыйясысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
7. Бӧртас
7.1. Заказниксӧ, сы лыдын сылӧн мутасын меститчысь вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Заказниклӧн вӧр-ва комплексъяслы да налӧн компонентъяслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны федеральнӧй оланпастэчасӧн урчитӧм пӧрадокын.
7.3. Заказниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын.
7.4. Заказниклӧн вӧр-ва комплексъяслы либӧ налӧн компонентъяслы вӧчӧм лёкторсӧ колӧ вештыны Россия Федерацияса оланпастэчас серти.
7.5. Йӧзӧс, кодъяс мыжаӧсь заказник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Заказник торйӧн ёна видзан урчитӧм режимлӧн уджалӧм да сійӧс могмӧдӧм серти мероприятиеяс збыльмӧдсьӧны Коми Республикаса республиканскӧй сьӧмкуд сьӧм да оланпастэчасӧн абу ӧлӧдӧм мукӧд ӧшмӧс тшӧт весьтӧ.
________________
Пасйӧд. Меститчанінсӧ да мудоръяссӧ опишитӧма Шойнатыса лесничестволысь 2013 вося вӧр овмӧс котыртан да нуӧдан материалъяс тӧд вылӧ босьтӧмӧн.
